
 

 

ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᖅ: ᐋᖅᑭᒃᓱᐃᓂᖅ ᐃᓚᒌᓄᑦ 

ᓈᒻᒪᙱᓕᐅᕈᑎᓂᒃ ᐃᖃᖅᑐᐃᕕᐅᑉ ᓯᓚᑖᒍᑦ 

 

ᐊᕕᒃᓯᓪᓚᕆᖕᓂᖅ ᐊᒻᒪ ᐊᕕᒃᓯᒪᓂᖅ ᐊᔪᕐᓇᕈᓐᓇᕐᒪᑦ, ᐱᓗᐊᕐᑐᒥ ᕿᑐᕐᖓᖃᕈᔅᓯ. ᐃᓱᒫᓘᑎᖃᖅᑐᒃᓴᐅᒐᕕᑦ ᐊᔾᔨᒌᙱᑦᑑᑎᓂᒃ 

ᒪᑯᓂᖓ ᐸᕐᓇᒃᓯᒪᓂᕐᒥ ᐊᖓᔪᖅᑳᖑᓂᕐᒧᑦ ᐊᒻᒪᓗ ᑮᓇᐅᔭᓂᒃ.  

 

ᐅᑯᐊ ᑎᑎᖃᑦ  

 ᐃᓕᖕᓄᑦ ᑐᓴᐅᒪᑎᑦᑎᒍᑎᐅᔪᑦ ᐊᔾᔨᒌᙱᑦᑐᓂᒃ ᐃᓚᒌᓄᑦ ᒪᓕᒐᖅᑎᒍ ᓈᒻᒪᙱᓕᐅᕈᑎᓂᒃ 

ᐋᖅᑭᒃᓱᐃᕙᓪᓕᐊᒍᑎᐅᔪᓐᓇᖅᑐᓂᒃ, ᐊᒻᒪ  

 ᐃᓕᖕᓂ ᑐᑭᓯᕚᓪᓕᖅᑎᑦᑎᓗᑎᒃ ᐊᔾᔨᒌᙱᑦᑐᓂᒃ ᐊᑐᕈᓐᓇᖅᑕᕐᓂᒃ ᐊᖏᖃᑎᒌᖃᑎᖃᕐᓂᕐᒧ ᐊᐃᑉᐸᕆᓚᐅᕐᑕᕐᓂᒃ 

ᐃᖃᖅᑐᐃᕕᒃᑰᖏᓪᓗᓯ. 

 

ᑖᕙᑎ ᒪᒃᐃᒐᕐᒥᑦ 

 ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓱᐃᓂᖅ 

 ᑐᓴᕋᓱᖕᓂᖅ ᒪᓕᒐᓕᕆᓂᒃᑯᑦ ᐊᒻᒪ ᒪᓕᒐᓕᕆᔨᒥ ᐅᖃᓪᓚᖃᑎᖃᕐᓂᖅ 

 ᐃᓚᒌᑦ ᓈᒻᒪᙱᓕᐅᕈᑎᖏᓐᓄᒃ ᐋᖅᑭᒃᓯᒐᓱᖕᓂᖅ ᐃᖃᖅᑐᐃᕕᒃᑯᑦ ᓈᒻᒪᙱᑉᐸᑦ – ᐅᓗᕆᐊᓇᕐᓂᕐᒧᑦ ᐊᒻᒪ ᐊᓯᖏᓐᓄᑦ 

ᐃᓱᒫᓘᑎᖃᕐᓂᕐᒧᑦ 

 ᐊᔾᔨᒌᙱᔾᔪᑎᖏᑦ ᒪᑯᐊ ᐋᔩᖃᑎᒌᖕᓂᖅ, ᐅᖃᓪᓚᒃᑎᖃᕐᓂᖅ ᐋᖅᑭᒃᓱᐃᔨᒥᒃ ᐊᒻᒪ ᐱᓕᕆᖃᑎᒌᖕᓂᒃᑯᑦ ᒪᓕᒐᐃᑦ 

 ᖃᓄᖅ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓇᓱᒡᓗᓂ ᐱᐅᓂᖅᐹᖑᓇᔭᕐᒪᖔᑦ ᐃᓚᖕᓄᑦ 

 ᖃᖓᒃᑯᑦ ᐃᖃᖅᑐᐃᕕᒃᑰᕆᐊᖃᕋᔭᕐᓂᕐᓂᒃ 

 ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᐳᕌᕕᓐᓯᒋᔭᕐᓂ 

 

ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓱᐃᓂᖅ 

“ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᓯᓂᕐᒧᑦ ᐱᓕᕆᕙᓪᓕᐊᒍᑎ” ᓄᑖᖑᔪᖅ ᐅᕙᓂ ᐊᕕᒃᓯᓂᕐᒧᑦ ᒪᓕᒐᕐᒥ. ᐊᑐᖅᑕᐅᕙᒃᑐᖅ 

ᓇᓗᓇᐃᕐᓯᓯᒪᓪᓗᓂ ᖃᔅᓯᒐᓴᖕᓂ ᐃᖃᖅᑐᐃᕕᐅᑉ ᓯᓚᑖᒍᑦ ᐱᓕᕆᐊᖑᔪᓐᓇᖅᑐᓂᒃ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓇᓱᒡᓗᑎᒃ 

ᒪᑯᓂᖓ ᕿᑐᕐᖓᓕᔭᕐᓂᕐᒧᑦ, ᐃᑲᔫᑎᖃᖅᑎᑦᑎᓂᕐᒥ ᕿᑐᖓᖏᓐᓄᑦ, ᐊᒻᒪᓗ ᐃᓚᖏᓐᓄᑦ ᐃᓚᒌᓄᑦ, ᐃᒡᓗᖃᕐᓂᐅᑉ ᒥᒃᓵᓅᖓᔪᓂᒃ. 

ᒪᑯᐊ ᐋᔩᖃᑎᒌᖕᓂᖅ, ᐅᖃᓪᓚᒃᑎᖃᕐᓂᖅ ᐋᖅᑭᒃᓱᐃᔨᒥᒃ ᐊᒻᒪ ᐱᓕᕆᖃᑎᒌᖕᓂᒃᑯᑦ ᒪᓕᒐᐃᑦ ᐊᒻᒪ ᓈᒻᒪᙱᓕᐅᕈᑎᓄᑦ ᐱᓕᕆᔨᐅᔪᑦ 

ᐃᓚᒌᓄᑦ ᖃᓄᐃᓕᐅᕈᑎᐅᖕᒥᔪᑦ ᐅᖃᐅᓯᐅᔪᓂᒃ ᐊᑖᒍᑦ. 

ᐊᑐᕐᓂᖅ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᕐᒧᑦ: ᓄᑖᑦ ᒪᓕᒐᑎᒍᑦ ᐊᑐᖅᑕᐅᔭᕆᐊᖃᖅᑐᑦ 

ᔫᓂ 21, 2019 ᒪᓕᒐᓕᕆᕕᒡᔪᐊᒥᑦ ᐊᓯᙳᖅᑎᑦᑎᓚᐅᕐᒪᑕ ᐃᓚᖏᓐᓂᒃ ᐆᒥᖓ ᐊᕕᒃᓯᓂᕐᒧᑦ ᒪᓕᒐᕐᒥ ᐊᒃᑐᐃᒍᑎᖃᖅᑐᓂᒃ ᐃᓚᒌᓄᑦ 

ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᕐᒧᑦ. ᐅᑯᐊ ᐊᓯᙳᖅᑕᐅᓯᒪᔪᑦ ᐊᑐᓕᕐᓂᐊᖅᑐᑦ ᔪᓚᐃ 1, 2020-ᒥᑦ.  

 

ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐃᖃᖅᑐᐃᕕᒃᑰᕆᐊᖃᙱᓗᑎ ᐊᓯᐊᒎᕈᑎᓂᒃ 

ᐊᑐᐃᓐᓇᖅᑕᖃᖅᑐᖅ ᐃᓕᔅᓯᓐᓄᑦ ᒪᑯᑎᑐᓇᖅ ᐅᖃᓪᓚᒃᑎᖃᕐᓂᕐᒥ ᐋᖅᑭᒃᓱᐃᓂᕐᒧᑦ. ᓄᑖᙳᖅᑎᑕᐅᔪᕐᓕ ᐅᕙᓂ ᐊᕕᒃᓯᓂᕐᒧᑦ 

ᒪᓕᒐᕐᒥ ᐃᒪᓐᓇ ᐅᖃᕐᓯᒪᓕᕐᖢᓂ ᐋᖅᑭᒃᓯᓇᓱᒋᐊᖃᕐᓂᔅᓯᓐᓂᒃ ᐃᓚᒌᓄᑦ ᒪᓕᒐᓕᕆᓂᒃᑯᑦ ᖃᓄᐃᓕᐅᕈᑎᔅᓯᓐᓂᒃ ᐊᑐᕐᓗᓯ ᐃᓚᒌᓂᒃ 

ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᕐᒧᑦ, ᑕᐃᒪᓐᓇ ᓈᒻᒪᖅᑰᔨᒍᓂ. (ᐊᑦᑕᑕᐅᑎ ᐱᓕᕆᐊᒃᓴᓄᑦ ᐱᓪᓚᕆᖕᓂᒃ ᐅᖃᕐᓯᒪᔪᑦ 

ᐊᑐᐃᓐᓇᐅᓕᕈᑎᒃ).  

ᒪᓕᒐᓕᕆᓂᕐᒧᑦ ᖃᐅᔨᒪᔩᑦ ᐱᓕᕆᐊᒃᓴᖃᖅᑐᑦ ᐃᓕᖕᓂᒃ – ᐱᔨᑦᑎᕋᕐᓂᖓᓄᑦ – ᓈᒻᒪᙱᓕᐅᕈᑎᓂᒃ ᐋᖅᑭᒃᓱᐃᓇᓱᖁᔨᓗᓂ 

ᐅᑯᑎᒎᓇᖅ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᖃᓄᐃᓕᐅᕈᑎᓂᒃ, ᑭᓯᐊᓂ ᐊᑐᖅᑕᐅᔪᒧᑦ ᓈᒻᒪᙱᓗᐊᕋᔭᕐᐸᑦ.  

https://www.justice.gc.ca/eng/fl-df/fsdpo-fiopa.html
https://www.justice.gc.ca/eng/fl-df/fsdpo-fiopa.html


ᐅᓄᕈᓘᔭᕐᒪᑕ ᐃᓄᐃᑦ ᐃᓱᒪᓕᐅᕆᔪᓐᓇᕐᓂᖏᓐᓄᑦ ᒪᑯᓄᖓ ᐊᒃᑐᐊᔪᓂᒃ ᐊᕕᒃᓯᒪᓂᕐᒨᖓᔪᓄᑦ ᐅᕝᕙᓘᓐᓃᑦ 

ᐊᕕᒃᓯᓪᓚᕆᖕᓂᕐᒧᓪᓘᓐᓃᑦ. ᐃᓱᒪᒃᓴᕐᓯᐅᕆᐊᖃᖅᐳᑎ ᖃᓄᐃᓕᐅᕐᓂᐊᕐᓂᕐᓂᒃ ᐃᓕᖕᓄᑦ ᓈᒻᒪᓛᖑᓇᔭᖅᑐᒃᑯᑦ ᐃᓚᖕᓄᓪᓗ. 

ᖃᓄᑐᐃᓐᓇᖅ ᐱᓕᕆᐊᖃᕋᓗᐊᕈᕕᑦ, ᐱᒻᒪᕆᐅᕗᖅ ᕿᑐᕐᖓᕐᓄᑦ ᐱᐅᓛᖑᓇᔭᕐᑐᓂᒃ ᐃᓱᒪᒋᔭᖃᕈᕕ. 

ᐃᑲᔫᑎᐅᓇᔭᕐᑐᐃ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᐊᕐᓗᓂ ᐊᖏᖃᑎᒌᖕᓂᒃᑯᑦ 

ᐊᔾᔨᒌᙱᑦᑑᑎᐅᖕᒪᑕ ᐃᑲᔫᑎᐅᔪᓐᓇᖅᑐ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᐊᕐᓗᓂ ᐊᖏᖃᑎᒌᖕᓂᒃᑯᑦ ᐃᒪᓐᓇᙱᑦᑐᕐ ᐃᖃᖅᑐᐃᔨ 

ᐃᓕᔅᓯᓐᓂ ᐃᓱᒪᓕᐅᕆᔨᐅᓗᓂ:  

 ᕿᑐᕐᖓᓱ ᑐᑭᓯᓯᒪᒐᔅᓯᐅᒃ ᐊᑐᖃᑦᑕᕆᐊᖃᖅᑕᖏᓐᓂᒃ  

 ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᖅ ᐊᑭᑭᓐᓂᕐᓴᐅᓇᔭᕐᑐᖅ ᐊᒻᒪ ᓱᒃᑲᓂᕐᓴᐅᓗᓂ ᐃᖃᖅᑐᐃᕕᒃᑰᕋᓱᖕᓂᕐᒥᒡᓕ  

 ᕿᑐᕐᖓᔅᓯᓐᓄ ᓈᒻᒪᖕᓂᕐᓴᐅᓇᔭᕐᒪᑦ ᐊᖓᔪᖅᑳᖏ ᐱᓕᕆᖃᑎᒌᒃᑎᓪᓗᒋ  

 ᐃᓚᖏᑦ ᐃᓚᒌᓄᑦ ᓈᒻᒪᙱᓕᐅᕈᑎᓄᑦ ᐋᖅᑭᓯᓇᓱᒍᑏᑦ ᐃᓕᔅᓯᓐᓂ ᐅᖃᓪᓚᖃᑎᒌᒍᓐᓇᕐᓯᔪᓐᓇᕈᑎᒃᓴᔅᓯᖕᓂ 

ᐅᕘᓇ ᓄᑖᒃᑯᑦ ᐊᕕᒃᓯᓂᕐᒧᑦ ᒪᓕᒐᕐᒥ, ᐊᖓᔪᖅᑳᖑᔪᑦ ᐱᓕᕆᐊᒃᓴᖃᖅᑐᑦ ᕿᑐᕐᖓᖏᓐᓂᒃ ᓴᐳᔾᔨᓯᒪᓂᕐᒥᒃ ᓈᒻᒪᙱᓕᐅᕈᑎᒋᔭᐅᔪᓄᑦ 

ᐊᖓᔪᖅᑳᖑᓂᕐᒧᑦ ᐊᒻᒪ ᐃᑲᔪᖅᑕᐅᙱᓗᐊᕐᓂᕐᒨᖓᔪᓄᑦ. ᑐᓴᒃᑲᓐᓂᕈᓐᓇᖅᑐᓯ ᐱᓕᕆᐊᒃᓴᕆᔭᐅᔪᓂᒃ ᐱᓕᕆᐊᖃᖅᑐᓄᑦ ᐅᕘᓇ 

(ᐱᓪᓚᕆᖕᓂᒃ ᐅᖃᕐᓯᒪᔪᑦ – ᐱᓕᕆᐊᒃᓴᕆᔭᐅᔪᑦ ᐱᓕᕆᐊᖃᖅᑐᓂᒃ).  

 

ᑐᓴᕋᓱᖕᓂᖅ ᒪᓕᒐᓕᕆᓂᒃᑯᑦ ᐊᒻᒪ ᒪᓕᒐᓕᕆᔨᒥ ᐅᖃᓪᓚᖃᑎᖃᕐᓂᖅ 

 

ᐃᓚᒌᓄᑦ ᒪᓕᒐᑎᒎ ᓈᒻᒪᙱᓕᐅᕈᑎᐅᔪᑦ ᐱᑐᐃᓐᓇᐅᕙᙱᓚᑦ. ᒪᓕᒐᓕᕆᓂᕐᒧᑦ ᐱᓕᕆᔨᐅᔪᖅ ᐃᑲᔪᕈᓐᓇᖅᑐᖅ ᐃᓕᖕᓂ 

ᖃᖓᑐᐃᓐᓇᒃᑯᑦ ᐊᒻᒪ ᐊᔾᔨᒌᙱᑦᑑᑎᒃᑯᑦ ᐊᕕᑦᑎᓇᓱᖕᓂᕐᓂᒃ ᐅᕝᕙᓘᓐᓃᑦ ᐊᕕᑦᑎᓪᓚᕆᒐᓱᖕᓂᕐᓂᒃ. ᑐᑭᓯᒋᐊᖅᑎᑦᑎᔪᓐᓇᖅᑐᑦ  

 ᒪᓕᒐᖅᑎᒍᑦ ᐱᔪᓐᓇᐅᑎᒋᔭᕐᓂᒃ ᐊᒻᒪ ᑲᒪᒋᔭᒃᓴᕆᔭᕐᓂᒃ ᐊᒻᒪᓗ ᐊᓯᕕᑦ ᑕᐃᒪᐃᑦᑕᕆᐊᖃᖅᑕᖏᓐᓂᒃ  

 ᓂᕈᐊᕐᕕᒋᔪᓐᓇᕐᑕᑎᑦ 

 ᖃᓄᖅ ᒪᓕᒐᓕᕆᓂᒃᑯᑦ ᓈᒻᒪᙱᓕᐅᕈᑎᐅᔪᑦ ᐊᒃᑐᐃᓂᖃᕆᐊᒃᓴᖏᓐᓂᒃ ᐃᖕᒥᖕᓄᑦ  

 ᖃᓄᖅ ᐃᖃᖅᑐᐃᕕᒃᑯᑦ ᐱᓕᕆᖃᑦᑕᕐᒪᖔᑕ 

 ᖃᓄᖅ ᐱᓕᕆᐊᖑᑲᐅᖅᑐᕈᓐᓇᕐᓂᖏᑦ ᓈᒻᒪᙱᓕᐅᕈᑎᐅᔪᑦ ᐃᖃᖅᑐᐃᕕᒃᑯᑦ ᐊᒻᒪ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ 

ᖃᓄᐃᓕᐅᕈᑎᓄᑦ ᐱᓕᕆᕙᓪᓕᐊᒍᑎᓂᒃ 

 ᐊᑐᕈᑎᐅᔪᑦ ᐊᒻᒪ ᓈᒻᒪᙱᔾᔪᑎᐅᔪᑦ ᐊᖏᖃᑎᒌᒍᑎᖃᕐᓂᕐᒥᒃ ᐅᕝᕙᓘᓐᓃᑦ ᐃᖃᖅᑐᐃᕕᒃᑯᑦ ᒪᓕᖁᔭᐅᔪᓂᒃ 

ᒪᓕᒐᓕᕆᔨᒥᑦ ᐅᖃᓪᓚᖃᑎᖃᕈᕕᑦ ᐱᐅᓂᕐᓴᐅᒋᔭᐅᔪᖅ ᓯᕗᓂᐊᒍᑦ ᐊᑎᓕᐅᖅᑎᑕᐅᓚᐅᙱᓐᓂᕐᓂᒃ ᕿᑐᕐᖓᕐᓄᑦ 

ᐸᕐᓇᐅᑎᒋᔭᐅᔪᓂᒃ ᐊᖏᕈᑎᓂᒡᓘᓐᓃᑦᑦ. ᐳᐃᒍᕐᓯᒪᑐᐃᓐᓇᕆᐊᖃᕋᕕᑦ ᐱᒻᒪᕆᐊᓘᓇᔭᕐᑐᒥ ᐃᓕᖕᓄᑦ ᑐᑭᓯᑎᑦᑎᒍᑎᐅᓇᔭᖅᑐᒥᑦ.  

ᕿᑐᕐᖓᖃᕈᕕᑦ, ᒪᑯᐊ ᐃᓕᓐᓂᐊᕐᕖᑦ, ᓘᒃᑖᒃᑯᑦ, ᐊᒻᒪ ᒐᕙᒪᒃᑯᑦ ᐱᓕᕆᕝᕕᖏᑦ ᐃᓕᖕᓂ ᑎᑎᖃᓂᒃ ᐱᔪᒪᑐᐃᓐᓇᕆᐊᖃᖅᑐᑦ 

ᐊᖏᕈᑎᕕᑦ ᐃᖃᖅᑐᐃᕕᒃᑯᓪᓘᓐᓃᑦ ᒪᓕᖁᔭᐅᔪᑦ ᑕᕐᕋᖏᓐᓂᒃ. ᑖᒃᑯᐊ ᑎᑎᖃᑦ ᖃᐅᔨᒪᑎᑦᑎᔪᓐᓇᕐᒪᑕ ᓇᓕᐊᒃ ᐊᖓᔪᖅᑳᖑᔪᖅ 

ᕿᑐᕐᖓᖓᓂ ᐊᐃᒃᖠᕈᓐᓇᕐᒪᖔᑦ ᐊᒻᒪᓗ ᐃᓱᒪᓕᐅᕆᔨᐅᖕᒪᖔᑦ ᕿᑐᕐᖓᔅᓯᓐᓄᑦ. ᒪᓕᒐᓕᕆᔨᐅᔪᑦ ᑎᑎᖃᖁᑎᒋᔭᔅᓯᓐᓂ ᐃᓕᔅᓯᓐᓄ 

ᑐᑭᓯᓇᑦᑎᐊᕋᓗᐊᕐᒪᖔᑦ ᖃᐅᔨᓇᓱᒐᔭᕐᒪᑕ.  

ᒪᓕᒐᓕᕆᔨ ᐅᖃᖃᑎᒋᔭᒃᓴᖅ ᑭᓇᑐᐃᓐᓇᐅᔪᓐᓇᖅᑐᖅ ᐱᔪᓐᓇᐅᑎᖃᓕᕐᓯᒪᔪᒥ ᒪᓕᒐᓕᕆᓂᕐᒧᑦ ᐅᖃᓪᓚᖃᑎᖃᕈᓐᓇᕐᓂᕐᒥ 

ᐅᕝᕙᓘᓐᓃᑦ ᐃᓕᖕᓂ ᑭᒡᒐᖅᑐᐃᔪᒥ ᐅᕘᓇ ᐊᕕᒃᓯᓂᕐᒧᑦ ᒪᓕᒐᕐᒥ. ᐅᓇ ᐅᖃᐅᓯᓕᒃ ᒪᑯᓂᖓ ᓗᐊᐃᔭᓂᒃ, ᑭᓯᐊᓂᑦᑕᐅᖅ 

ᐊᓯᖏᓐᓂᐅᔪᓐᓇᖅᑐ ᐱᔪᓐᓇᐅᑎᖃᕐᓯᒪᔪᓂᒃ ᐳᕌᕕᓐᓯᖕᓂ. ᓲᕐᓗ, ᑯᐸᐃᒃᒥ ᐃᖃᖅᑐᐃᕕᒃᑯᑦ ᐊᑎᓕᐅᖅᑎᑦᑎᔨᒋᔭᐅᔪᑦ ᐃᓚᒌᓕᕆᓂᕐᒥ 

ᐅᖃᖃᑎᖃᕈᓐᓇᕐᒥᔪᑦ. 



ᐃᑲᔪᖅᑕᐅᔪᒪᓇᔭᖅᑐᒃᓴᐅᒐᒃᓯ ᒪᑯᓄᖓ ᐃᓚᒌᓂᒃ ᐋᓐᓂᕐᓯᕆᖃᑦᑕᕐᓂᕐᒧᑦ, ᐊᑐᓗᐊᕐᓂᕐᒧᑦ ᓱᐴᖅᑐᒐᕐᓂᒃ/ᐃᒥᐊᓗᖕᒥᒃ, ᐅᕝᕙᓘᓐᓃᑦ 

ᐃᓱᒪᒃᑯᑦ ᐋᓐᓂᐊᖃᓗᐊᕐᓂᕐᒧᑦ. ᐃᓚᒌᓄᑦ ᐋᓐᓂᕐᓱᐃᕆᖃᑦᑕᕐᓂᕐᒥᒃ ᑐᓴᒃᑲᓐᓂᕈᓐᓇᖅᑐᓯ ᐅᕙᓂ (ᐊᑦᑕᑕᐅᑎ ᐱᓪᓚᕆᖕᓂᒃ 

ᐅᖃᕐᓯᒪᔪᑦ ᐊᑐᐃᓐᓇᐅᓕᕐᐸᑦ).  

ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᓯᓇᓱᖕᓂᖅ ᓈᒻᒪᙱᑉᐸᑦ – ᐅᓗᕆᐊᓇᖅᑐᓂᒃ ᐃᓱᒫᓘᑎᖃᕐᓂᕐᒧᑦ  

ᐃᓚᖏ ᓈᒻᒪᙱᓕᐅᕈᑎᓄᑦ ᐋᖅᑭᒃᓯᒍᑎᑦ ᓈᒻᒪᙱᑐᐃᓐᓇᕆᐊᖃᕐᒪᑕ ᐅᑯᑎᒎᖓᔪ ᐃᓚᒌᓕᕆᓂᒃᑯᑦ, ᐊᖓᔪᖅᑳᖑᓇᓱᖕᓂᒃᑯᑦ 

ᐅᕝᕙᓘᓐᓃᑦ ᐃᓚᒌᓂᒃ ᐋᓐᓂᕐᓱᐃᕆᖃᑦᑕᕐᓂᕐᒧᑦ. ᓲᕐᓗ ᐃᒪᓐᓇ, ᐊᑕᐅᓯᖅ ᐊᖓᔪᖅᑳᖑᔪᖅ ᐊᐅᓚᑦᑎᒃᑲᐅᒍᓂ, ᑕᐃᒪᓕ ᐊᐃᑉᐸᖓ 

ᓂᓪᓕᖅᑎᑕᐅᔪᓐᓇᕋᔭᙱᒻᒪ ᐃᒻᒥᓄᑦ ᕿᑐᕐᖓᖏᓐᓄᓪᓘᓐᓃᑦ ᑕᒪᕐᒥ ᐊᖓᔪᖅᑳᖑᔫᑦ ᐊᑕᐅᓯᕐᒥ ᐃᒡᓗᕈᓯᕐᒦᑎᓪᓗᒋ.  

ᐃᓕᓴᕆᔭᐅᓯᒪᑦᑎᐊᖅᑐᑦ ᐋᖅᑭᒃᓱᐃᔨᒋᔭᐅᕙᒃᑐᑦ ᐊᒻᒪ ᐊᓯᖏᑦ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᓕᕆᐊᖃᖅᑐᖅ ᐃᓕᖕᓂ 

ᐊᐱᖅᓱᖃᑦᑕᕋᔭᖅᑐᑦ ᐋᓐᓂᕐᓱᐃᕙᖕᓂᕐᒥᑦ ᐃᓚᒌᓂᒃ ᐊᒻᒪ ᐊᓯᖏᓐᓂᒃ ᖃᓄᐃᓕᐅᕈᑎᐅᕙᒃᑐᓂᒃ ᖃᐅᔨᔪᓐᓇᕐᓂᐊᕐᒪᑕ ᖃᓄᖅ 

ᓈᒻᒪᙱᓕᐅᕈᑎᐅᔪᖅ ᑲᒪᒋᔭᐅᔪᓐᓇᕐᓂᐊᕆᐊᒃᓴᖓᓂᒃ. ᐃᓱᒫᓘᑎᖃᕈᕕᑦ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᒍᑎᓂᒃ, ᐱᒻᒪᕆᐅᕗᖅ 

ᑕᒪᓐᓇ ᐅᖃᐅᓯᕆᓗᒍ ᖃᐅᔨᓇᓱᒃᑲᔭᕋᔅᓯ ᐊᓯᐊᒎᖓᒍᓐᓇᕆᐊᒃᓴᖓᓂᒃ.  

ᐊᔾᔨᒌᙱᔾᔪᑎᐅᔪᑦ ᒪᑯᓄᖓ ᐋᔩᖃᑎᒌᖕᓂᖅ, ᐅᖃᓪᓚᒃᑎᖃᕐᓂᖅ ᐋᖅᑭᒃᓱᐃᔨᒥᒃ ᐊᒻᒪ ᐱᓕᕆᖃᑎᒌᖕᓂᒃᑯᑦ ᒪᓕᒐᕐᓂᒃ 

ᐊᒻᒪ ᓈᒻᒪᙱᓕᐅᕈᑎᓄᑦ ᐱᓕᕆᑎᑦᑎᓂᖅ 

ᐊᔾᔨᒌᙱᑦᑑᑎᐅᖕᒪᑕ ᐃᓚᒌᓄᑦ ᒪᓕᒐᖅᑎᒍᑦ ᓈᒻᒪᙱᓕᐅᕈᑎᑦ ᐋᖅᑭᒍᑎᒃᓴᖏᑦ ᐃᖃᖅᑐᐃᕕᐅᑉ ᓯᓚᑖᒎᖓᔪᓂᒃ. ᐅᓇ ᓄᑖᖅ 

ᐊᕕᒃᓯᓂᕐᒧᑦ ᒪᓕᒐᖅ ᐅᖃᐅᓯᖃᖅᑐᖅ ᐋᔩᖃᑎᒌᖕᓂᕐᒥᒃ, ᐅᖃᓪᓚᒃᑎᖃᕐᓂᖅ ᐋᖅᑭᒃᓱᐃᔨᒥᒃ ᐊᒻᒪ ᐱᓕᕆᖃᑎᒌᖕᓂᒃᑯᑦ ᒪᓕᒐᕐᒥ. 

ᑭᓯᐊᓂᓕ, ᐊᓯᖏᓐᓂᒃ ᖃᓄᐃᓕᐅᕈᑎᑕᖃᕐᒥᖕᒪᑦ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᒍᑎᓂᒃ. ᐃᓚᖏᑦ ᐳᕌᕕᓐᓯᐅᔪᑦ 

ᐊᑐᖅᑎᑦᑎᕙᖕᒪᑕ ᐅᖃᓪᓚᖃᑎᖃᑲᑕᖕᓂᕐᒥᒃ ᐊᑐᕐᓗᑎᒃ ᐃᓚᒌᓄᑦ ᒪᓕᒐᖅᑎᒍᑦ ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᓂᕐᒥᒃ.  

ᖃᓄᐃᓕᐅᕐᓂᐊᕆᐊᒃᓴᐃᑦ ᐃᓕᖕᓄᑦ ᓈᒻᒪᓛᒥ ᖃᓄᐃᓕᖓᓂᕐᓄᑦ ᓇᓗᓇᕋᔭᙱᓐᓂᕐᓴᖅ.  

ᐋᔩᖃᑎᒌᖕᓂᖅ 

ᐋᔩᖃᑎᒌᖕᓂᖅ ᐱᓕᕆᓂᐅᔪᓐᓇᖅᑐᖅ ᐃᑲᔪᖅᑕᐅᓗᑎ ᐃᑲᔪᖅᑕᐅᙱᓪᓗᑎᓪᓘᓐᓃᑦ ᒪᓕᒐᓕᕆᔨᒧᑦ. ᑕᐃᒪᓐᓇ 

ᐅᖃᓪᓚᖃᑎᖃᕆᐊᖃᕋᔭᖅᑐᑎᑦ ᐊᐃᑉᐸᕆᓂᑯᖕᖕᓂ ᐋᖅᑭᒃᓯᓇᓱᒡᓗᓯ ᐊᖏᖃᑎᒌᒍᑎᒋᔪᓐᓇᖅᑕᔅᓯᖕᓂᒃ ᐊᒃᑐᐊᔪᓂᒃ ᐊᕕᖕᓂᕐᒧᑦ ᐊᒻᒪ 

ᐊᕕᑦᑎᓪᓚᕆᖕᓂᕐᒧᑦ. 

ᐅᓇ ᕿᑐᕐᖓᓕᕆᓂᕐᒧᑦ ᐸᕐᓇᐅᑎᑦ ᓇᓗᓇᐃᔭᐃᓯᒪᔪᑦ ᖃᓄᖅ ᐊᖓᔪᖅᑳᖑᔪᑦ ᐱᕈᕐᓴᐃᓇᔭᕐᓂᖏᓐᓂᒃ ᐊᕕᓚᐅᖅᑎᓪᓗᒋᑦ ᐅᕝᕙᓘᓐᓃ 

ᐊᕕᓪᓚᕆᒃᑎᓪᓗᒋᑦ. ᕿᑐᕐᖓᓕᕆᓂᕐᒧᑦ ᐸᕐᓇᐅᑎᑦ ᓇᓗᓇᐃᕐᓯᓯᒪᔪᑦ ᖃᓄᖅ ᐊᖓᔪᖅᑳᖑᔪᐃᑦ ᐃᒡᓗᖃᑎᒌᙱᑦᑐᑦ 

ᑲᒪᒋᔭᖃᕐᓂᐊᕐᓂᖏᓐᓂᒃ ᐊᒻᒪ ᐃᓱᒪᓕᐅᕆᔨᐅᕙᒡᓗᑎᒃ ᕿᑐᕐᖓᖏᓐᓄᑦ ᑕᒪᐃᓐᓂ ᐊᖏᕐᕋᕆᔭᐅᔪᓂᒃ. ᐋᖅᑭᒃᓱᐃᔪᓐᓇᖅᑐᓯ 

ᐸᕐᓇᐅᑎᓂᒃ ᑕᑕᑎᕆᐊᓕᒃᑯᑦ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐊᖅᑭᒃᓱᓂᕐᒧᑦ. ᖃᐅᔨᒋᐊᒃᑲᓐᓂᕈᒪᒍᔅᓯ ᕿᑐᕐᖓᓕᕆᓂᕐᒧᑦ ᐸᕐᓇᐅᑎᓂᒃ 

ᐅᓇᑕᑯᓗᒍ: ᐃᓕᓗᒍ ᐊᑦᑕᑕᐅᑎ ᕿᑐᕐᖓᓕᕆᓂᕐᒧᑦ ᐸᕐᓇᐅᑎᓄᑦ ᓇᓗᓇᐃᔭᕈᑎᓄᑦ 

ᐱᓕᕆᖃᑎᒌᖕᓂᒃᑯᑦ ᒪᓕᒐᖅ 

ᐱᓕᕆᖃᑎᒌᖕᓂᒃᑯᑦ ᒪᓕᒐᖅ ᐋᔩᖃᑎᒌᖕᓂᒃᑯᑦ ᖃᓄᐃᓕᐅᕈᓯᐅᒋᕗᖅ. ᐱᓕᕆᖃᑎᒌᖕᓂᒃᑯᑦ ᒪᓕᒐᖅᑎᒍᑦ, ᐃᕝᕕᑦ ᐊᐃᑉᐸᕆᓚᐅᕐᑕᓪᓗ, 

ᒪᓕᒐᓕᕆᔨᓯᓗ ᐊᒻᒪ ᐊᓯᖏᑦ ᐱᓕᕆᐊᖃᓪᓚᕆᒃᑐᑦ (ᓲᕐᓗ ᐃᒪᓐᓇ, ᑮᓇᐅᔭᓕᕆᓂᕐᒧᑦ ᖃᐅᔨᒪᔩᑦ, ᐃᓱᒪᓕᕆᔨᒻᒪᕇᑦ ᐅᕝᕙᓘᓐᓃᑦ 

ᑮᓇᐅᔭᓕᕆᔩᑦ), ᐊᖏᖃᑎᒌᓗᑎᒃ ᐱᓕᕆᖃᑎᒌᖕᓂᐊᕐᓗᑎᒃ ᐊᖏᖃᑎᒌᒍᑎᒃᓴᒧᑦ. ᐱᓕᕆᖃᑎᒌᖕᓂᒃᑯᑦ ᐱᓕᕆᕙᓪᓕᐊᓂᒃᑯᑦ, ᐃᕝᕕᑦ 

ᐊᐃᑉᐸᕆᓚᐅᕐᑕᓪᓗ ᐃᖃᖅᑐᐃᕕᒃᑰᕈᑎᓂᒃ ᓴᖅᑭᑦᑎᔭᕆᐊᖃᙱᓐᓂᕐᒥᒃ ᐊᖏᕆᐊᖃᖅᑐᓯᒃ.  

ᐅᖃᓪᓚᖃᑎᖃᕐᓂᖅ ᐋᖅᑭᒃᓱᐃᔨᒥ 

ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ ᓂᕈᐊᕐᓯᒪᓇᓂ ᐱᓕᕆᔨᐅᕗᖅ ᐃᑲᔪᕈᓐᓇᖅᖢᓂ ᐃᓕᖕᓂᒃ ᐊᐃᑉᐸᕕᓂᕐᓂᒡᓗ ᓇᓗᓇᐃᔭᐃᓂᒃᑯᑦ 

ᐊᒻᒪ ᐅᖃᐅᓯᖃᕐᓂᕐᑯᑦ ᓈᒻᒪᙱᓕᐅᕈᑎᒋᔭᔅᓯᓐᓂ ᕿᑐᕐᖓᓕᔭᕐᓂᕐᒧᑦ. ᐊᕕᒃᓯᒪᓂᕐᒧᑦ ᐅᕝᕙᓘᓐᓃᑦ ᐊᕕᒃᑎᓪᓚᕆᒃᓯᒪᓂᕐᒧᑦ. 

ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ ᐃᓕᖕᓂ ᐃᑲᔪᕈᓐᓇᖅᑐᖅ ᓇᓗᓇᐃᕐᓯᓂᕐᒥᒃ ᐃᓱᒫᓘᑎᔅᓯᖕᓂᒃ ᐊᒻᒪ ᐋᖅᑭᒍᑎᐅᔪᓐᓇᕋᔭᖅᑐᓂᒃ. 

ᐅᖃᓪᓚᖃᑎᖃᖅᑎᓪᓗᓯ, ᐃᕝᕕᑦ ᐊᐃᑉᐸᕆᓚᐅᕐᑕᓪᓗ ᐃᓕᔅᓯᖕᓄᑦ ᐅᖃᖃᑎᒌᒡᓗᓯ ᑭᓱᓂ ᐱᔪᒪᔭᕆᐊᒃᓴᔅᓯᓐᓂᒃ ᐊᒻᒪ ᑭᓱᓂ 

ᐱᔪᒪᔭᕆᐊᖃᕆᐊᒃᓴᕐᓂᒃ. ᕿᑐᕐᖓᖃᕈᔅᓯ, ᐅᖃᕈᓐᓇᕐᒥᔪᓯ ᐃᒪᓐᓇ ᓈᒻᒪᓛᖑᓇᓱᒋᔭᔅᓯᓐᓂ ᕿᑐᕐᖓᔅᓯᓐᓄᑦ.  

https://www.justice.gc.ca/eng/fl-df/parent/ppc-lvppp/index.html


ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ ᓇᓕᐊᖕᓂ ᓂᕈᐊᕐᓯᒪᕙᙱᑦᑐᖅ ᐅᕝᕙᓘᓐᓃᑦ ᐃᓱᒪᓕᐅᕆᔨᐅᙱᖢᓂ ᐃᓕᖕᓄᑦ. 

ᒪᓕᒐᓕᕆᓂᕐᒨᖓᔪᓂᒃ ᐅᖃᐅᔾᔪᐃᔪᓐᓇᙱᑦᑐᑦ. ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ ᐃᑲᔪᕐᓂᐊᕋᓗᐊᕐᓗᓂ 

ᐊᖏᖃᑎᒌᒍᑎᖃᕋᓱᒃᑎᓪᓗᓯ, ᑭᖑᓪᓕᖅᐹᒃᑯᓪᓕ ᐃᕝᕕᑦ ᐊᐃᑉᐸᕆᓚᐅᕐᑕᓪᓗ ᐃᓱᒪᓕᐅᕆᓇᔭᖅᑐᓯ ᐃᓚᖃᕐᓗᒋ ᕿᑐᕐᖓᓕᔭᕐᓂᕐᒧᑦ 

ᐋᖅᑭᒃᓯᓂᕐᒥᒃ. 

ᐅᓇ ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ ᐅᖃᓪᓚᖃᑎᖃᓪᓚᕆᖃᑦᑕᕋᔭᕐᓂᖓᓄᑦ ᐊᐃᑉᐸᖓᓄᑦ, ᑕᐃᒪᓕ ᑕᒪᓐᓇ ᓈᒻᒪᒋᔭᙱᑦᑐᖅ 

ᑭᓇᑐᐃᓐᓇᕐᒧᑦ. ᓲᕐᓗ ᐃᒪᓐᓇ, ᐃᓚᒌᖕᓂ ᐋᓐᓂᕐᓯᕆᓂᕐᑕᖃᕐᓂᕐᐸᑦ ᐊᒻᒪᓗ ᐅᓗᕆᐊᓇᕈᔪᐃᓐᓇᕐᓗᓂ, ᑕᐃᒪᓕ 

ᐊᔪᕐᓇᕐᓂᕐᓴᐅᓇᔭᕐᒪᑦ ᐃᓕᖕᓄᑦ ᐊᐃᑉᐸᕆᓚᐅᕐᑕᕐᓄᓪᓗ ᐅᓗᕆᐊᓇᙱᑦᑐᒃᑯᑦ ᐊᒻᒪ ᐊᑑᑎᖃᖅᑐᒃᑯᑦ ᐅᖃᓪᓚᖃᑎᒌᒋᐊᒃᓴᖅ.  

ᐃᓚᖏᑦᑎᒍᑦ, ᐊᓯᐊᒍᑦ ᐅᖃᓪᓚᖃᑎᖃᕐᓂᒃᑰᕈᑎᒃ ᐱᐅᓂᕐᓴᐅᕙᒃᑐᖅ. ᓲᕐᓗ ᐃᒪᓐᓇ, ᐅᕙᓂ ᐊᑐᓂ ᐅᖃᓪᓚᖃᑎᖃᕐᓂᒃᑯᑦ 

ᐋᖅᑭᒃᓱᐃᓂᕐᒥᒃ, ᐃᕝᕕᑦ ᐊᒻᒪ ᐊᐃᑉᐸᕆᓚᐅᕐᑕᑦ ᐊᑕᐅᓯᑦᑕᐃᓐᓇᕐᒥ ᐃᒡᓗᕈᓯᕐᒦᙱᑦᑐᕐᓇᖅᑐᓯ. ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ 

ᐊᑕᐅᓯᕐᒧᑦ ᐅᖃᓪᓚᒃᖤᖅᐳᖅ ᐊᒻᒪ ᐊᐃᑉᐸᖓᓄᑦ ᐊᓯᐊᒍᑦ ᐅᖃᓪᓚᖃᑎᖃᖅᖢᓂ. ᐃᕝᕕᑦ ᐊᒻᒪ ᐊᐃᑉᐸᕆᓚᐅᕐᑕᑦ 

ᐋᔩᖃᑎᒌᒐᔭᖅᖢᓯᒃ ᐃᑲᔪᖅᑕᐅᓗᓯᒃ ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨᒥᒃ, ᓵᙵᖃᑦᑕᐅᑎᙱᓪᓗᓯᒃ. 

ᐊᔪᕐᓇᕋᔭᙱᑦᑐᒃᓴᐅᖕᒥᔪᖅ ᐅᖃᓪᓚᖃᑎᖃᕐᓂᒃᑯᑦ ᐋᖅᑭᓯᓇᓱᖕᓂᕐᒥ ᐊᔾᔨᒌᙱᑦᑐᓂᒃ ᐅᐸᒃᓯᒪᔭᖏᓐᓂᒃ ᐊᑐᕐᓗᑎᒃ ᐅᖄᓚᐅᑎᓂᒃ 

ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᓴᕿᔮᕈᓐᓇᖅᑐᒃᑯᑦ. ᓲᕐᓗ ᐃᒪᓐᓇ, ᑕᐃᒪᐃᓕᐅᕈᓐᓇᕋᔭᖅᑐᓯ ᐃᕝᕕᓪᓗ ᐊᐃᑉᐸᕆᓚᐅᕐᑕᓪᓗ ᓄᓇᖃᕈᔅᓯᒃ 

ᐊᔾᔨᒌᙱᑦᑐᓂᒃ. 

ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᓂᖅ 

ᐃᓚᖏᓐᓂᒃ ᐳᕌᕕᓐᓯᓂᒃ, ᕿᑐᕐᖓᓕᕆᓂᕐᒨᖓᔪᓄᒃ, ᐊᒻᒪᓗ ᓇᖕᒥᓂᕆᔭᐅᔪᓄᑦ ᐃᒡᓗᓄᑦ ᐊᒻᒪ ᐃᑲᔪᖅᑕᐅᔭᕆᐊᖃᕐᓂᕐᒨᖓᔪᓂᒃ, 

ᐋᖅᑭᒃᑕᐅᔪᓐᓇᖅᑐᑦ ᐃᒪᓐᓇ ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᓂᒃᑯᑦ. ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᓂᕐᒥ, ᐃᕝᕕᑦ 

ᐊᐃᑉᐸᕆᓂᑯᐃᓪᓗ ᐊᖏᖃᑎᒌᒐᔭᖅᐳᓯᒃ ᐊᓯᔅᓯᓐᓂᒃ ᐃᓄᖕᒥᒃ – ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᔨ – ᐃᓱᒪᓕᐅᕆᔨᐅᓇᔭᕐᓗᓂ 

ᒪᓕᒐᓕᕆᓂᒃᑯᑦ ᐃᓱᒫᓘᑎᒋᔭᔅᓯᓐᓂᒃ.  

 

ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᓂᖅ ᐱᓕᕆᔪᓄᑐᐊᖅ ᑐᕌᖓᖕᒪᑦ ᐊᒻᒪᓗ ᐃᕝᕕᓪᓗ ᐊᐃᑉᐸᕆᓚᐅᕐᑕᓪᓗ ᐊᑭᓖᓂᕐᒥᒃ 

ᓈᒻᒪᙱᓕᐅᕈᑎᓂᒃ ᐱᓕᕆᔨᒧᑦ ᑲᒪᒋᔭᖃᖅᑐᒃᓴᐅᕗᓯᒃ, ᐊᒻᒪᓗ ᒪᓕᒐᓕᕆᔨᒋᔭᓯ (ᒪᓕᒐᓕᕆᔨᖃᕈᔅᓯ). ᓈᒻᒪᙱᓕᐅᕈᑎᓂᒃ 

ᐱᓕᕆᑎᑦᑎᓂᖅ ᐃᖃᖅᑐᐃᕕᒃᑰᕐᓂᕐᒥᑦ ᐱᓕᕆᓂᐅᒋᕗᖅ. 

 

ᕿᑐᕐᖓᓕᕆᓂᕐᒥᑦ ᓂᑭᑦᑖᖃᑦᑕᕐᓂᖅ  

ᕿᑐᕐᖓᓕᕆᓂᕐᒥᑦ ᓂᑭᑦᑖᖃᑦᑕᕐᓂᖅ ᑐᕌᖓᓗᐊᕐᑐᖅ ᓄᑕᕋᕐᓅᖓᓪᓗᓂ ᐃᓚᒌᑦ ᓈᒻᒪᙱᓕᐅᕈᑎᖏᓐᓄᑦ 

ᐋᖅᑭᒃᓯᕙᓪᓕᐊᒐᓱᖕᓂᕐᒧᑦ. ᐊᑐᖅᑕᐅᕙᒃᑐᖅ ᕿᑐᕐᖓᓕᕆᓂᕐᒧᑦ ᓈᒻᒪᙱᓕᐅᕈᑎᐅᕙᒃᑐᓂᒃ ᐊᖏᖃᑎᒌᓚᐅᕐᑎᓪᓗᓯ ᐅᕝᕙᓘᓐᓃᑦ 

ᐃᖃᖅᑐᐃᕕᒃᑯᑦ ᐊᑐᖁᔭᐅᔪᑎᒍᑦ ᕿᑐᕐᖓᓕᔭᖃᑦᑕᕐᓂᕐᒧᑦ, ᕿᑐᖓᖃᕐᓂᕐᒧᑦ ᑲᒪᒋᔭᖃᕐᓂᕐᒥᒃ ᐅᕝᕙᓘᓐᓃᑦ ᓄᑕᕋᔅᓯᓐᓂ 

ᐅᐸᒍᑎᔪᓐᓇᖅᑐᓂᒃ ᐊᒻᒪ ᐃᓄᖕᓂ ᐱᒻᒪᕆᐅᔪᓂᒃ ᓄᑕᕋᔅᓯ ᐃᓅᓯᖓᓂᒃ. ᕿᑐᕐᖓᓕᕆᓂᕐᒧᑦ ᑐᑭᒧᐊᖅᑎᑦᑎᔨᐅᔪᑦ ᐊᑐᕈᓐᓇᖅᑐᑦ 

ᑲᑎᓯᒪᓗᑎᒃ ᐅᖃᓪᓚᖃᑎᖃᕐᓂᖅ ᐋᖅᑭᒃᓱᐃᔨᒥᒃ ᐊᒻᒪ ᓈᒻᒪᙱᓕᐅᕈᑎᓂᒃ ᐱᓕᕆᓂᕐᒥᒃ ᐋᖅᑭᒃᓱᐃᓇᓱᒃᑎᓪᓗᒋᑦ ᕿᑐᕐᖓᓕᔭᕐᓂᕐᒧᑦ 

ᐊᖏᖃᑎᒌᙱᔾᔪᑎᐅᔪᑦ. ᕿᑐᕐᖓᓕᕆᓂᕐᒧᑦ ᑐᑭᒧᐊᖅᑎᑦᑎᔨᐅᔪᑦ ᐃᒪᑦᑑᔪᓐᓇᖅᑐᑦ ᐃᓚᒌᓄᑦ ᒪᓕᒐᓕᕆᔨᐅᓗᑎᒃ, ᐃᓱᒪᓕᕆᓂᕐᒧᑦ 

ᐱᓕᕆᔨᒻᒪᕆᐅᓗᓂᒃ, ᐃᓄᓕᕆᔨᐅᓗᑎᒃ, ᐃᓚᒌᓄᑦ ᐃᓄᓯᓕᕆᔩᑦ, ᐅᖃᓪᓚᖃᑎᖃᕐᓂᒃᑯᑦ ᐋᖅᑭᒃᓱᐃᔨ ᐊᒻᒪᓗ ᓈᒻᒪᙱᓕᐅᕈᑎᓂᒃ 

ᐱᓕᕆᑎᑦᑎᔨᓂᒃ.  

ᖃᓄᖅ ᐃᓱᒪᓕᐅᕆᔪᓐᓇᕐᒪᖔᑦ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᕐᒥᒃ ᓈᒻᒪᓛᒃᑯᑦ ᐃᓚᖕᓄᑦ 

ᐃᓱᒪᓕᐅᕆᓇᓱᒡᓗᓂ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᕐᒥ ᐊᔾᔨᒌᙱᑦᑐᓂᒃ, ᑕᐃᒪᓕ ᐅᓄᕐᒪᑕ ᐃᓱᒪᒋᔭᕆᐊᖃᖅᑕᑎᑦ. ᐅᓇ 

ᐅᖃᓕᒫᒐᓕᐊᖅ ᐸᕐᓇᐅᓯᐅᕐᓂᖅ ᐃᓗᓕᖃᖅᑐᖅ ᐃᓕᖕᓄᑦ ᐃᑲᔫᑎᐅᔪᓐᓇᖅᑐᓂᒃ ᕿᑐᕐᖓᓕᕆᓂᕐᒧᑦ ᐊᕕᒃᓯᒪᓗᓂ ᐊᒻᒪ 

ᐊᕕᑦᑎᓪᓚᕆᒃᑎᓪᓗᒋᑦ. ᓲᕐᓗ ᐃᒪᓐᓇ, ᐃᓱᒪᔭᕆᐊᖃᕋᔭᕋᕕᐅᒃ ᓈᒻᒪᙱᓕᐅᕈᑎᒋᔭᐃᑦ ᐊᖓᔪᖅᑳᖑᖃᑕᐅᔫᓪᓗ.  

ᐃᓱᒪᓕᐅᕆᑐᐃᓐᓇᕆᐊᖃᕐᒥᒐᕕᑦ ᐊᓯᔅᓯᓐᓂᒃ, ᓲᕐᓗ ᐃᖃᖅᑐᐃᔨᒥᒃ ᐅᕝᕙᓘᓐᓃᑦ ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᔨᒧᑦ, 

ᐃᓱᒪᓕᐅᕆᔨᖃᕈᔅᓯ ᓇᒻᒪᓛᖑᓇᔭᖅᑐᓂᒃ ᐃᓕᖕᓄᑦ ᐃᓚᖕᓄᓪᓗ.  

https://www.justice.gc.ca/eng/fl-df/parent/mp-fdp/index.html


ᖃᖓᒃᑯᑦ ᐃᖃᖅᑐᐃᕕᒃᑰᕆᐊᖃᕋᔭᕐᓂᕐᓂᒃ 

ᐃᕝᕕᓪᓗ ᐊᐃᑉᐸᕆᓂᑯᐃᓪᓗ ᐊᖏᖃᑎᒌᒍᓐᓇᙱᒃᑯᔅᓯ ᐅᕝᕙᓘᓐᓃ ᐃᓚᐃᓐᓇᖏᓐᓄᑦ ᐊᖏᖃᑎᒌᒍᓐᓇᕈᔅᓯ, ᑕᐃᒪᓕ ᐊᓯᔅᓯᓐᓂ 

ᐃᑲᔪᖅᑕᐅᑐᐃᓐᓇᕆᐊᖃᖅᐳᓯ ᐃᓱᒪᓕᐅᕆᓇᔭᖅᑐᒥᓐ.  

ᓈᒻᒪᙱᓕᐅᕈᑎᓂᒃ ᐱᓕᕆᑎᑦᑎᓂᖅ ᐃᓚᒋᔭᐅᔪᖅ ᐃᓚᖏᓐᓄᑦ ᐃᓱᒪᓕᐅᕈᑎᐅᓇᔭᖅᑐᓂᒃ ᐃᓕᖕᓄᑦ.  

ᐃᖃᖅᑐᐃᕕᒃᑰᕈᓐᓇᕐᒥᔪᑎᒃ. ᐃᖃᖅᑐᐃᕕᒃᑰᕆᐊᖃᕐᓂ ᐃᒪᐃᓕᖓᔪᖅ ᐃᖃᖅᑐᐃᔨᒥ ᐊᐱᕆᓗᑎᑦ ᐃᓱᒪᓕᐅᕆᔭᐅᔪᒪᓗᑎᒃ 

ᖃᓄᐃᓕᐅᕈᑎᓄᑦ ᓈᒻᒪᓛᖑᓇᔭᖅᑐᒃᑯᑦ ᐃᓕᖕᓄᑦ ᐊᒻᒪ ᐃᓚᖕᓄᑦ. ᓂᕆᐅᒋᐊᖃᙱᑦᑐᑎᑦ ᐃᖃᖅᑐᐃᕕᒃᑯᑦ 

ᖃᓄᐃᓕᐅᖅᑎᑦᑎᑕᐅᑎᒋᓂᐊᕐᓂᖏᓐᓂᒃ. ᐊᑯᓂᐊᓗᒃ ᐱᓕᕆᐊᖑᔪᓐᓇᖅᑐᖅ.  

ᐊᔾᔨᒌᙱᑦᑑᑎᐅᖕᒪᑕ ᖃᓄᐃᓕᐅᕈᑎᒃᓴᑦ ᐃᖃᖅᑐᐃᕕᒃᑰᕐᓂᕐᒧᑦ, ᐊᒻᒪᓗ ᐊᔾᔨᒋᙱᑐᐃᓐᓇᕆᐊᖃᖅᖢᓂᐅᒃ ᓄᓇᒋᔭᕐᓂᒃ. 

ᐃᖃᖅᑐᐃᕕᒃᑰᕆᐊᖃᕐᓂᕈᕕᑦ, ᐃᖃᖅᑐᐃᕕᒃᑯᑦ ᐃᓕᖕᓂᑦ ᐊᐃᐸᕆᓚᐅᕐᑕᕐᓂᒡᓗ ᐊᖏᖃᑎᒌᒃᑎᑦᑎᓇᓱᒐᔭᖅᑐᑦ ᐊᓯᐊᒎᖔᕐᓂᒃᑯᑦ 

ᐊᔪᕐᓇᙱᑉᐸᑦ. ᐃᒻᒪᖄᓪᓘᓐᓃᑦ, ᐃᖃᖅᑐᐃᔨᑦ ᐃᖃᖅᑐᐃᕕᒃᑰᙱᑦᑐᖅ ᐋᖅᑭᒃᓯᓇᓱᑐᐃᓐᓇᕆᐊᖃᖅᑐᑦ – ᓲᕐᓗ ᐃᒪᓐᓇ 

ᐱᓕᕆᔾᔪᓯᕐᒧᑦ ᑕᐃᔭᐅᔪᖅ ᐋᖅᑭᒃᓯᓂᕐᒧᑦ ᑲᑎᒪᓂᕐᒥᒃ. ᑕᕝᕙᓂ ᐋᖅᑭᒃᓯᓂᕐᒧᑦ ᑲᑎᒪᓂᕐᒥᒃ ᐃᖃᖅᑐᐃᔨ ᐃᓕᖕᓂᒃ ᐊᒻᒪ 

ᐊᐃᑉᐸᕆᓚᐅᕐᑕᕐᓂᒃ ᖃᐅᔨᑎᑦᑎᓇᔭᖅᑐᑦ ᐊᔾᔨᒌᙱᑦᑐᓂᒃ ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐋᖅᑭᒋᐊᕈᑎᐅᔪᓐᓇᖅᑐᓂᒃ ᐃᓚᖏᓐᓄᑦ 

ᓈᒻᒪᙱᓕᐅᕈᑎᓄᑦ ᑕᒪᐃᓐᓄᓪᓘᓐᓃᑦ ᐃᖃᖅᑐᐃᕕᒃᑯᑦ ᐱᓕᕆᐊᖑᙱᓪᓗᑎᒃ.  

ᐊᒻᒪᓗ, ᐃᖃᖅᑐᐃᕕᐅᔪᑦ ᐳᕌᕕᓐᓯᖕᓂᒃ ᐃᓕᖕᓂᒃ ᐊᒻᒪ ᐊᐃᑉᐸᕆᓚᐅᖅᑕᕐᓂᒃ ᐃᓚᐅᑎᑦᑎᓗᑎᒃ ᓈᒻᒪᙱᓕᐅᕈᑎᓄᑦ 

ᐋᖅᑭᒃᓯᓇᓱᖕᓂᕐᒥᒃ ᐃᖃᖅᑐᐃᕕᒃᑰᒃᑲᓐᓂᓚᐅᙱᓐᓂᔅᓯᖕᓂᒃ. 

ᐋᖅᑭᒃᓯᔪᓐᓇᙱᒃᑯᔅᓯ ᓈᒻᒪᙱᓕᐅᕈᑎᔅᓯᓐᓂᒃ, ᐃᖃᖅᑐᐃᕕᒃ ᑐᓴᕋᓱᓕᕋᔭᖅᑐᖅ ᐅᕝᕙᓘᓐᓃᑦ ᐃᖃᖅᑐᐃᕕᒃᑰᖅᑎᑦᑎᓗᓂ, ᐊᒻᒪᓗ 

ᐃᖃᖅᑐᐃᕕᒃᑯᑦ ᐊᑐᖅᑕᐅᔪᒃᓴᓂᒃ ᐋᖅᑭᒃᓯᓕᕐᓗᓂ. ᒪᓕᒋᐊᖃᖅᐳᑎᑦ ᐃᖃᖅᑐᐃᕕᒃᑯᑦ ᐊᑐᖁᔭᐅᔪᓂᒃ.  

ᐊᐱᕆᔪᓐᓇᖅᑐᑎᑦ ᐃᖃᖅᑐᐃᕕᒃᑯᑦ ᐃᓚᓕᐅᑎᑦᑎᔪᓐᓇᕐᒪᖔᑦ ᐊᖏᕈᑎᒋᓚᐅᕐᑕᕐᓂᒃ ᐃᖃᖅᑐᐃᕕᒃᑯᑦ ᐊᑐᖁᔭᐅᓯᒪᔪᓂᒃ. ᐅᓇ 

ᑕᐃᔭᐅᔪᖅ “ᐊᖏᕈᑎ ᐊᑐᖁᔭᐅᔪᒧᑦ” ᓲᖃᐃᒻᒪ ᐃᕝᕕᑦ ᐊᐃᑉᐸᕆᓚᐅᕐᑕᓪᓗ ᐊᖏᖃᑎᒌᒍᑎᒋᓚᐅᕋᔅᓯᐅᒃ. ᐱᓕᕆᕙᓪᓕᐊᓂᖅ 

ᐊᔪᕐᓇᙱᓐᓂᕐᓴᐅᕙᒃᑐᖅ ᑖᒃᑯᐊ ᐊᐃᑉᐸᕇᓚᐅᕐᑐᑦ ᐊᖏᖃᑎᒌᙱᖢᑎᒃ. 

ᐃᖅᑲᐅᒪᓂᕐᒧᑦ  

ᐋᖅᑭᒍᓐᓇᖅᑕᓯ ᓈᒻᒪᙱᓕᐅᕈᑎᓯ ᐃᖃᖅᑐᐃᕕᐅᑉ ᓯᓚᑖᒍᑦ ᒪᐅᓇ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓂᒃᑯᑦ, ᑭᓯᐊᓂᓕ 

ᐃᖃᖅᑐᐃᕕᒃᑯᑦ ᐊᕕᑎᑕᐅᓪᓚᕆᒍᓐᓇᖅᑐᑦ. ᐃᖃᖅᑐᐃᔨ ᐊᕕᑎᑦᑎᓪᓚᕆᒃᑯᓂ, ᐃᖃᖅᑐᐃᕕᒃᑯᑦ ᑐᓂᓯᓇᔭᖅᑐᑦ ᐊᕕᑦᑎᓪᓚᕆᖕᓂᕐᒧᑦ 

ᐸᐃᑉᐹᓂᒃ ᓇᓗᓇᐃᕐᓯᒪᔪᓂᒃ ᑲᑎᑎᑕᐅᓯᒪᔪᓐᓃᕐᓂᕐᓂ.  

ᐅᓄᕐᒥᖕᒪᑕ ᐱᔾᔪᑎᒃᓴᑦ ᐃᖃᖅᑐᐃᕕᒃᑯᑦ ᐊᑐᖁᔭᐅᔪᓂᒃ ᐱᔭᕆᐊᖃᕈᑎᒃᓴᓂᒃ. ᓲᕐᓗ ᐃᒪᓐᓇ, ᐊᖏᕈᑎᒋᔭᑎᑦ ᐃᓕᓴᕆᔭᐅᓯᒪᖁᒍᕕᒋᑦ 

ᐃᖃᖅᑐᐃᕕᒃᑰᕐᓯᒪᓂᖏᓐᓂᒃ ᐊᓯᐊᓂ ᐳᕌᕕᓐᓯᒥᒃ ᓄᓇᒥᓪᓘᓐᓃᑦ, ᐃᖃᖅᑐᐃᕕᒃᑰᕆᐊᖃᖅᐳᑎᑦ. 

ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᐳᕌᕕᓐᓯᒋᔭᕐᓂ 

ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᑭᒃᑯᓕᒫᓄᑦ (ᒐᕙᒪᒃᑯᓐᓂ ᐊᑭᓕᖅᑕᐅᓗᓂ) ᐱᔨᑦᑎᕋᐅᑎᐅᔪᑦ ᐅᕝᕙᓘᓐᓃᑦ ᐃᒻᒥᒃᑰᖓᓂᒃᑯᑦ 

(ᐃᕝᕕᑦ ᐊᑭᓕᕐᓗᒍ) ᐃᑲᔪᕈᑎᐅᓪᓗᑎᒃ ᐃᓄᖕᓄᑦ ᓈᒻᒪᙱᓕᐅᕈᑎᖃᖅᑐᓄᑦ ᐊᕕᑦᑎᓂᕐᒧᑦ ᐅᕝᕙᓘᓐᓃᑦ ᐊᕕᑦᑎᓪᓚᕆᖕᓂᕐᒧᑦ. 

ᐳᕌᕕᓐᓯᐅᔪᑦ ᐊᒻᒪ ᑎᐅᕆᑑᕆᐅᔪᑦ ᐃᒪᐃᑦᑐᖃᖅᑐᑦ ᐃᓚᒌᓄᑦ ᒪᓕᒐᓕᕆᓂᕐᒧᑦ ᐱᔨᑎᑦᕋᐅᑎᓂᒃ ᒪᑯᑎᑐᓇᖅ ᐅᖃᓪᓚᖃᑎᖃᕐᓂᕐᒥᒃ 

ᐋᖅᑭᒃᓱᐃᔨᒥᒃ ᐊᒻᒪ ᕿᑐᕐᖓᖃᕐᓂᕐᒧᑦ ᑐᓴᐅᒪᔭᐅᔭᕆᐊᓕᖕᓂᒃ ᑐᓴᖅᑎᑕᐅᕙᓪᓕᐊᓂᒃᑯᑦ ᐃᓕᖕᓄᑦ ᐃᑲᔫᑎᐅᔪᓐᓇᕋᔭᖅᑐᓂᒃ. 

ᐃᓕᖕᓄᑦ ᐃᑲᔪᕈᓐᓇᕐᒥᔪᓂᒃ ᑕᑯᔪᓐᓇᕐᒥᔪᑎ ᖃᕋᓴᐅᔭᒃᑯᑦ ᓴᖅᑭᔮᒐᕆᔭᐅᔪᓂᒃ ᐳᕌᕕᓐᓯᖕᓄᑦ ᑎᐅᕆᑐᕆᓄᓪᓘᓐᓃᑦ ᒐᕙᒪᒃᑯᓐᓄᑦ. 

ᐱᓕᕆᔨᒻᒪᕆᐅᔪᑦ ᐃᒻᒥᒃᑰᖓᔪᓄᑦ ᐊᒻᒪ ᒪᓂᒻᒪᐃᓯᒪᑐᐃᓐᓇᕆᐊᖃᖅᑐᑦ ᐃᓚᒌᓄᑦ ᓈᒻᒪᙱᓕᐅᕈᑎᓂᒃ ᐋᖅᑭᒍᑎᓄᑦ 

ᐱᔨᑦᑎᕋᐅᑎᖃᖅᑐᓂᒃ ᐳᕌᕕᓐᓯᒋᔭᕐᓂᒃ ᐅᕝᕙᓘᓐᓃᑦ ᑎᐅᕆᑑᕆᒥ.  

 

https://www.justice.gc.ca/eng/fl-df/fjs-sjf/index.html

ᐊᓯᖏᑦ ᐃᑭᐊᖅᑭᕕᖕᒥ ᐅᖃᓕᒫᒐᒃᓴᑦ 

 ᐸᕐᓇᐅᓯᐅᕐᓂᖅ: ᐃᑲᔪᕈᑎᒃᓴᑦ ᕿᑐᕐᖓᕐᓄᑦ ᖃᓄᐃᓕᐅᕈᑎᒃᓴᓂᒃ ᐊᕕᓚᐅᕐᑎᓪᓗᓯ ᐅᕝᕙᓘᓐᓃᑦ ᐊᕕᓪᓚᕆᒃᑎᓪᓗᙳ 

 ᕿᑐᕐᖓᓕᕆᓂᕐᒧᑦ ᐸᕐᓇᐅᑎᓄᑦ ᖃᐅᔨᓴᕈᑎ 

 ᐊᑐᐃᓐᓇᖃᓕᕐᓂᖅ ᕿᑐᕐᖓᓕᕆᓂᕐᒧᑦ ᐸᕐᓇᐅᑎᓂᒃ ᐃᑲᔪᕈᑎᒧᑦ 

 ᒐᕙᒪᑐᖃᒃᑯᓐᓂᒃ ᓄᑕᕋᕐᓯᐅᑎᓄᑦ ᐃᑲᔪᕈᑎᒃᓴᑦ: ᖃᓄᐃᓕᐅᖅᐸᓪᓕᐊᓂᖅ 

https://www.justice.gc.ca/eng/fl-df/parent/ppt-ecppp/form/form.html

